
tu petulanter cum ullo mortalium communices. Preterea si te 
contigerit domno episcopo litteras meas exponere, fac ut meo 
animo cuncta sibi insinues. De omnibus vero, id est et de re 
tua et de mea apud ipsum opinione, velim ut, cum primum pos­
sis, diligentissime michi scribas. Vale.

14.

(Mehrere Bamberger Domherren) an den Bischof von L(ucca, 
Papst Alexander II.): beglückwünschen die römische Kirche 
zur Erhebung des Adressaten, bitten für den Bruder Basi­
lius und bestellen Grüße an die Kaiserin.

(1063 etwa April.)
Cod. Paris, lat. 2903 fol. 50.

Domno reverentissimo patrique beatissimo et in Christi mem­
bris unice honorando L. episcopo1 in Christo salutem.

Quam suavi et imperioso regno caritas tua per dulcissima 
humanitatis tuę condimenta cordi nostro dominetur, vix ullis elo­
quentie viribus explicetur. Neque vero ferventissimum amandi 
tui studium longioris temporis iniuria2, ut fit, languescit aut remitti­
tur, sed novis incrementis identidem exuberans ipsum se ipso 
robustius sibi ipsi in se ipso succedit et affluit. Quis enim inter­
pretetur, utrumnam sis in arguendo discretior an in corrigendo 
lenior, dum increpas erectior an dum obsecras humilior? Con­
solaris certe ut qui affectuose, exhortaris ut qui fructuose, denique 
per omnia catholici doctoris Dei gratia normam tenes, auctoritate 
polles, personam imples, domne vere sancte ac merito venerabilis 
pater. Quamobrem sanctę Romane ęcclesię singulari gratulamur 
devotione, quę dum negligentia quadam antiquę dignitatis et quasi 
situ quodam ecclesiastice religionis longo iam tempore obsolevisset, 
excussis iam contemptus sui et longe infamie sordibus gratissimo 
splendore novi cuiusdam hominis vite, et si qui eadem probitate 
vite pollent, per orbem Christianum efflorescit et radiis quibusdam 
apostolicę imitationis veternose consuetudinis tenebras penetrat a 
et illuminat, ut spirituali gaudio merito ei Daviticum illud exul-

14. a) penitrat c.

1) Die Adresse ist sehr auffallend, aber nach dem Text kann nie­
mand anders gemeint sein als Alexander II, der ja Bischof von Lucca 
blieb. Vgl. oben S. 344. 2) Wohl Anspielung auf das Schisma. 


